
—'—.-¦'^y» • ..-7jSchallhäse, mit ihrem Runzeli-
gringli umen un ane gwaggelet
un ihres z'sämegschmurete Müüli

hingeregschrisse: „E eh, was
ischt ömel o das afe! Me weiß
gwünd nid, weier daß chindli-
ger si, die zwe große Gstabine
oder die Pursch."

„Jä los, Lisi, es ischt
mängisch besser, we me d'Wält e

chly angersch aluegt weder der
groß Huufe u wenn es o grad
zwüsche de Storze düren isch",
git ere Sime zrugg, u nachhär
si mer i d'Stuben ihe hinger
Hung un Ankebock, wo-n-is der-
wile ds Gfellermüeti het zwäg-
gmacht gha.

Aber sider, wenn i öppe
mit Lüte uf üsem Inseli am
Thunersee bi u de am Abe
Jungfrau, Mönch, Eiger u d'ßlüemlisalp, wo si dert so schön
vorstelle, vom Abeschyn verguldet wärde, so schla ne de
mängisch vor, mir wöilen jetz die schöni Wält o so aluege, wie-n-is
eis mit Gfeller Simen uf der Egg obe gmacht heig.

Simon GfeHer

Im Summer 1942. Karl Grunder.

Beseelte Arbeit
En ysichtsvolle Burema
Dä packt sy FIueg mit Liebi a!

Müeiht är schi bloß ums herte Gäld,
Hätt är ne lätz i d' Fuhre gstellt
U gspürti dopplet Schweiß u Plag,
Hätt nüt als z' muggle Tag für Tag

Was är a Härz i d' Fuhre leit,
Das ärnet er als Glück u Freud Simon Gfeller.

Säemann.

Säi flyßig guete Soomen us,
De wachst der wäger Brot i 's Huus.
Und haglets dry — bhüet Gott dervor! —
So tröscht di: „'s gratet 's anger Johr!" Simon Gfeller.

